
19 Hoofstuk 5 Berading in alledaagse lewe Studiegids
Leeruitkoms:

Nadat jy hierdie hoofstuk bestudeer het behoort jy in staat te wees om die plek van berading
in die samelewing te beskryf en jou eie roeping ten opsigte van berading te verstaan.

Hoofmomente:
Die elemente sowel as die verskil tussen genooide en ongenooide berading.

● Wat is die spesifieke plek waar God jou wil gebruik om berading te doen?

● Evalueer jou eie kommunikasiemotiewe.

Selfstudieopdrag:

KOMMUNIKASIE DOELWIITE

Die doel met die vrae wat volg, is om bedekte doelwitte en kommunikasie-strategieë te
identifiseer wat jou miskien beheers wanneer jy met mense praat. Hierdie dinge kan jou
op 'n baan stuur wat wegbeweeg van die vrees van die Here en van naasteliefde. Hulle
veroorsaak ander agendas in jou hart.

Stel jou voor hoe jy jouself in verskillende geselssituasies sien:
Wanneer jy :
● praat met die mense saam met wie jy lewe: eggenoot/e, ouers,

kamermaat, kinders, broers/susters;
● jou skoonfamilie of ander familielede besoek;
● iemand ontmoet by die kerkgebou, voor of na die erediens;
● deelneem aan 'n kerklike byeenkoms (Bybelstudie, ens);
● saam met mede-werknemers jou middagete geniet;
● 'n formele ete bywoon;
● iemand raad gee.

Watter doelstellings of behoeftes het jy wanneer jy met ander mense praat?
● Waarmee is jy eintlik besig wanneer jy met mense praat?
● Wat trek jou af van God se agenda vir gesprekke?
● Hierdie motiewe en verbale optredes mag meer of minder bewustelik wees.
● Gebruik daarom die tyd en vra jouself eerlik of die onderstaande vrae op

jou van toepassing is.

Evalueer jouself by elke vraag hierbo deur ‘n telling toe te ken

0 = nooit dat ek daarvan bewus is nie
1 = so af en toe
2 = partykeer
3 = dikwels
4 = meestal



By die gevalle waar jy 'n hoë telling het, of by dié wat betekenisvol lyk, sou dit goed wees
om 'n konkrete geval of 'n tipiese voorbeeld te gee.

Let op: Sommiges van hierdie is nie noodwendig op hulle eie sleg nie, maar probleme
ontstaan wanneer hulle die oorheersende motief word of 'n oordrewe en beheersende
begeerte wat nie bepaal word deur Bybelse doelstellings nie.

● Vul jy stiltes in? ____

● Probeer jy om die gesprek te oorleef sonder om 'n gek van jouself te maak deur iets
simpel te sê of deur niks te sê nie? ____

● Praat jy oor jouself en jou eie belangstellings? ____

● Intimideer jy ander mense met jou opinies? ____

● Laat jy mense lag? ____

● Bly jy by veilige onderwerpe? ____

● Steek jy jou werklike self en hoe dit werklik met jou gaan, weg? ____

● Wil jy hê dat mense van jou moet hou? Wil jy hulle goedkeuring hê? ____

● Probeer jy dit vermy om verwerp te word? ____

● Hou jy nie daarvan dat mense vir jou lag of jou terg nie? _____

● Probeer jy mense oorhaal tot: 'n produk, idee, plan, manier waarop hulle kan help om
jou doel te verwesenlik? ____

● Hou jy 'n valse opgeruimdheid of vriendelikheid voor? ____

● Manipuleer jy ander om hulle sleg of skuldig te laat voel? ____

● Lok jy mense uit om kwaad te word of heftig te reageer? ____

● Wil jy hê dat mense vir jou jammer moet wees? ____

● Probeer jy om die middelpunt van belangstelling te wees? ____

● Vermy jy dit om op enige manier in die kollig te wees? ____

● Lug jy jou gevoelens, idees en opinies sonder om na enige raad, kritiek of uitdagings
te luister? ____

● Wanneer jy van 'n ander persoon se probleme hoor, verkleineer jy hulle, of gee jy
goedkoop aanmoediging ("Moenie bekommer wees nie; alles sal regkom”), of word jy
stil en senuweeagtig? ____

● Hou jy jouself voor as die een met al die antwoorde, wat altyd die laaste woord oor
alles te sê het? ____

● Vra jy mense om vir jou te bid oor dinge wat nie werklik te doen het met God se werk
met jou nie - vra jy dus net vir hulp met sake soos gesondheid, beroep, geld en
materiële dinge, vriende, familielede en die druk van omstandighede? ____



● Soek jy geld of materiële voordeel in 'n gesprek? ____

● Is jy op romantiese of seksuele bevrediging ingestel? ____

● Spog jy oor hoe die Here groot dinge in en deur jou doen? ____

● Probeer jy voorkom dat mense uitvind hoe ontoereikend of onkundig jy is? ____

● Gee jy voor dat jy ontoereikend of onkundig is om vas te stel of ander mense jou sal
aanvaar? ____

● Kom jy net jou minimum sosiale verpligting na? ____

● Kritiseer of verkleineer jy die ander persoon?

● Bewys jy dat jy tog eintlik reg was: "Ek het jou mos gesê!" ____

● Steek jy iets weg wat jy gedoen het, of hou jy 'n valse front voor? ____

● Wil jy bewys dat jy inpas (nie inpas nie) in die ander persoon se verwagtinge of
stereotipes? ____

● Wil jy hê dat mense jou moet sien as 'n gegriefde, veronregte of hulpelose slagoffer
van iets (moeilike omstandighede, opvoeding, ander mense, aangebore toerusting)?
____

● Stel jy jouself voor as modern of sensitief of wêreldwys of intelligent of "cool" of taai of
sinies of mooi of aantreklik of atleties of .... ____

● Bewerk jy dit dat jy kan gesels met die interessante, belangrike, magtige of aantreklike
mense, en vermy dan die verveliges, kleines, swakkes of onaantreklikes? ____

● Val jy weg met die kos en drank? ____

● Kla jy oor omstandighede of mense en soek jy bondgenote in jou selfbejammering of
verbittering? ___

● Sal jy jok om goed voor te kom en so jou skuld te ontduik, of om iemand anders in 'n
vals lig te stel? ____

● Luister of vra jy na sappige skinderbrokkies? ____

Dit sal vir jou baie beteken om die belangrikste voorbeelde hierbo te neem en in terme
van Bybelse gegewens te ontleed.
Vra jouself:

● Wat gebeur presies in hierdie situasie?

● Wat doen en sê jy wat nie opbouend is nie?

● Watter begeertes en vrese motiveer jou?

● Wat sê die Here hiervan?

● Hoe kan jy ook hierdie aspekte onder die liefdevolle heerskappy van God plaas?



● Wat kan jy anders doen of sê wat ander doestellings sal weerspieël en wat goeie
vrugte sal wees wat andere opbou (Efes. 4:29; Spr. 12:18)?

